ILAJA LAAARIN JAKOQOBU ATI ESAU
Genesisi 33:1-20; 35:1-20
EKQ 26 --- FUN AWON ODOQ

AKOQSORI: “Ko ku ¢ro kan ninu gbogbo ileri rere ré ti o ti se” (1 Awon Qba 8:56).

Ayo llaja

Akoko ilaja laaarin Jakobu ati Esau ti dé. O ti le ni ogan odun ti Jakobu ti n beru ¢jo ti won yoo pade — titi
di oru ojo naa ni bebe odo Jabboku nibi ti 0 gha agbayori adura si Qlorun ti o si ri idaniloju gbha pe oun yoo pade
arakunrin oun ni alaafia. Pelu itan ti o y¢ ni Jakobu fi fi ibi ijakadi ni sile, sugbon o fi ibe sile pelu oruko titun
ati eri pe bi omo-alade o ni agbara pelu Olorun.

Jakobu fi awon ebi ré si eto fun itesiwaju ninu irin-ajo won; leyin eyi o koja siwaju won o si te ara re ba nigba
meje niwaju Esau. Ko si okan soso ti 0 ku sibe ninu gbogbo iwa imo-ti-ara-gni-nikan ati igberaga r¢ atijo. O to
Esau wa o si n beere fun aanu o si tun n fi ife han; eyi wo okan Esau lo, won si sokun bi won ti ro m¢é ara won
ni orun. lkorira atijo ati owu atijo ti di ighagbe, awon mejeeji si wa ni alaafia pelu ara won.

“Nigbati ¢na enia ba wa OLUWA, On a mu awon ota r¢ papa wa pelu r¢ li alafia” (Owe 16:7). Igbesi-ayé
Jakobu leyin ti 0 ba Qlorun pade ni Beteli ni akoko ti yi pada lati ba ife Qlorun mu; nisisiyii o n gbadun ibukun
ti 0 wa ninu sise ilaja patapata.

O ya Esau lenu lati ri awon obinrin ati awon omo ninu ¢bi Jakobu, o si beere ¢ni ti won i se. Jakobu dahun
pe ti oun ni awon wonyii i se, ti a fi fun un nipa oore-ofe Qlorun.

(Jakobu ni omokunrin mokanla nisisiyii: Reubeni, Simeoni, Lefi, Juda, Dani, Naftali, Gadi, Aseri, Issakari,
Sebuluni, ati Josefu. Leyin igba die si akoko yii ni a bi Benjamini. Lati inu awon omokunrin Jakobu mejila
wonyii ni a ti ri ¢ya Isragli mejila).

Esau gba Ebun Jakobu

Esau n fe lati mo idi re ti Jakobu fi fi agho eran ranse lati ta oun lore. Jakobu dahun pe oun n fe lati ri oju
rere lodo arakunrin oun, ati pe oun ni ireti pe yoo mu inu ré dun. Esau wi pe, oun paapaa ti ni opolopo, 0 si ko
lati gba won ni akoko. Nigba ti Jakobu ro ¢ ju bee lo 0 gba a nikeyin. Asa akoko naa ni fun eni ti a se ohun ti
ko t6 si lati gba ore lowo eni ti 0 s¢ ¢ lati fi han pe oun dariji i. Bi Esau ko ba gba ore Jakobu, Jakobu ko ni le ni
idaniloju pe o ti dariji oun. Nipa gbigba ti Esau gba ore naa, o fi eyi de ara r¢ pe oun di ¢re re.

Esau yooda lati ba Jakobu k6 awon ebi re lo si ile, sugbon ohun ti 0 soro ni lati rin irin-ajo pelu awon obinrin,
awon omo kekere, ati awon agbo-eran nla nla. Bi o ba re won pupo ju won yoo kua. Nitori naa Jakobu wi fun
Esau pe ki 0 maa lo saaju ati pe oun yoo maa bo leyin p¢lépélé, gege bi agbara awon ero re ba ti gba.

Jakobu Dupe Lowo OQlorun

Jakobu ko lo taara si ile baba r¢, sugbon o yi pada si iha Sukkotu, ati leyin eyi si Sekemu nibi ti o gbe raile
eyi ti a o gege bi ile isinku fun Josefu ti a si fun awon omo r¢ ni ini.

Lesekese ti Jakobu ba ti tedo si ibi kan, yoo té pepe kan fun Qlorun. Bakan naa ni o se nihin pelu. Oun ko
ro ninu okan ré pe niwon igba ti oun ti ni isegun pelu Qlorun ati eniyan oun le se aibikita mé nipa alaafia igbesi-
aye r¢ nipa ti emi. Olorun wi fun awon Omo Isracli nigba kan pe: “Nigbati iwo ba j¢ tan ti o ba si yo; kiyesara
re ki iwo ki 0 ma ba gbaghé OLUWA ti 0 mu ¢ lati ile Egipti jade wd” (Deuteronomi 6:11, 12).

Nigba ti a ba n la isoro koja a maa n ri i pe a ni lati simi le Oluwa; sugbon a ni lati sora pe nigba ti a ba ni
isegun ki a ma ba wa “ni irora ni Sioni” ki a si gba ota emi wa laye lati fa okan wa kuro lodo Qlorun. Jakobu yo
ninu isegun ti o ti ni, o si bu ola fun Olorun fun aanu Ré. O pe oruko pepe naa ni, EI-Elohe-Israeli, itumo eyi ti
i se Qlorun ti i se Qlorun Israeli, eyi ti o n fi han pe o gba oruke r¢ titun ni ti r¢, o si tun fi ara r¢ rubo ni otun
fun Qlorun. Nihin yii o sin Qlorun kan soso ti i se Qlorun otito laaarin awon eniyan ti won kun fun ¢se.

AWON IBEERE
Ki ni se ti Jakobu mu ore wa fun Esau?
Nje Esau fe gba ore Jakobu ni akoko?
Nje ese kerin fi han fun wa pe gbogbo ¢s¢ naa ni a dariji?
Olorun ti mu Jakobu pada w4 si ile ni alaafia. Nje o ranti ibi ti Qlorun ti seleri pe Oun yoo se bee?
Nje Olorun maa n kuna lati mu ileri R¢ se?

